
Vátryggingafélagið V v. A

Bílskúrshurð laskaðist þegar hún lenti á bifreið þ.20.1.2006.

Gögn.
1. Málskot móttekið þ. 27.11.2006
2. Tjónstilkynning dags. 20.1.2006
3. Bréf V dags.16.11. og 11.12.2006.

Málsatvik.

Ökumaður B segist hafa verið að bakka út úr bílskýli þegar hurðin hafi lokast á bílinn en ekkert
sjáanlegt tjón hafi verið á bílnum en hinsvegar neðst á hurðinni. M segir að bílskúrshurðin sé búin
sérstökum nemum neðarlega við gólf sem nemi bifreiðar sem eru að aka í gegn og eftir að
bílskúrshurð sé opnuð sé hún opin í eina mínútu nema eitthvað sé til fyrirstöðu. A sé jeppabifreið
og því hærri en venjulegar bifreiðar auk þess sem A hafi verið bakkað út og telur stjórn
húsfélagsins að ökumaður A hafi sýnt af sér gáleysi með aksturslagi sínu. V hafnar bótaskyldu og
telur að tjónið sem varð á hurðinni stafi á bilun í hurðarbúnaði. Þá vísar V til 52.gr. laga um
fjöleignarhús nr. 26/1994

Álit.

Gögn málsins eru afar takmörkuð. Miðað við þau gögn sem fyrir liggja í málinu verður bótaskylda
ekki felld á ökumann A vegna þess tjóns sem varð á bílskúrsðhurð í umrætt sinn. M á því ekki rétt
á bótum úr ábyrgðartryggingu A hjá V.

Niðurstaða.

M á ekki rétt á bótum úr ábyrgðartryggingu M hjá V.

Reykjavík.15.12.2006.

